
Il-Kulleġġ Marija Reġina 

L-Iskola tal-Bniet, il-Mosta 

It-Tieni Sena 

Shanise Chetcuti 2.7 

Kien Awwissu, ġurnata sħana taqli l-ġrieden (kif ngħidu bil-Malti). Minn 

kmieni filgħodu ppreparajna biex immorru ġurnata baħar. Tlaqna bil-

karozza lejn Għajn Tuffieħa. Peress li wasalna kmieni, sibna nipparkjaw 

post viċin. 

Ma tantx kien hemm nies, iżda aktar ma beda għaddej il-ħin, il-bajja bdiet 

timtela. Sal-ħdax ma kienx hemm fejn toqgħod labra. Ħafna familji bit-tfal 

jiġru u jgħumu, siġġijiet, umbrelel u basktijiet tal-ikel. Aħna ma qgħadniex 

lura lanqas! Ftaħna l-ikel u bdejna nieklu. Meta lestejna, ġbart il-boroż u l-

affarijiet li kellna biex narmu u rsaqt biex nitfagħhom ġo landa taż-żibel. 

Peress li kienet diġà mimlija mhux ħażin, kien hemm ħafna dubbien u 

nemus idur magħha. Kien dak il-ħin li ħassejt tingiża f’idi. Ma tantx tajt kas 

u nżilt ngħum ma’ ommi u missieri. Baqgħet tniggiżni u bdejt inħokk. Wara 

ftit minuti, bdiet tikbirli bħal boċċa kbira f’idi. Ma stajtx nissaporti l-uġigħ u 

morna fl-eqreb poliklinika. 

Idi dilkuhieli bi krema biex ma tibqax taħraqni u bagħtuni l-isptar. L-isptar 

qaluli li kienet gidmitni nemusa infettata u kienu se jkollhom jagħmluli bħal 

operazzjoni żgħira biex jaqsmuhieli.  

Ma kinitx gidma ta’ nemusa! Minkejja li hi żgħira xorta ħalliet lili għal xi 

ġranet muġugħa. Esperjenza li nixtieq ninsa malajr kemm jista’ jkun. 


